
2021-ᓂᑌᑦ  ᓀᓪᓕᑎᕐᓯᒪᔪᑦ ᑐᓴᕐᑎᓯᒍᑏᑦ 
“ᓄᓇᓕᓐᓄᑦ-ᑲᔪᓯᑎᑕᐅᑦᓱᑎᒃ ᑲᒪᓇᓱᑦᑕᖃᕐᓃᑦ ᑕᕆᐅᑉ ᑐᕙᖓᓂᒃ ᐊᒻᒪᓗ ᒥᑎᕐᓂᒃ ᕿᑭᕐᑕᓂ, ᓄᓇᕗᑦᒥ” 

ᐃᓄᐃᑦ ᒥᑎᓕᒻᒥᐅᑦ ᑎᒥᖁᑎᖓᑦ  
 

ᑖᒃᑯᐊ ᐱᓇᓱᑦᑕᐅᔪᑦ ᐃᑕᖃᕐᑎᓯᒍᑎᐅᕗᑦ ᐊᖏᔪᑲᓪᓚᓂᒃ ᐱᓇᓱᒐᑦᓴᓂᒃ ᐱᕙᓪᓕᐊᑎᑦᓯᓂᕐᒥᒃ ᓄᓇᓕᓐᓄᑦ-
ᑲᔪᓯᑎᑕᐅᑦᓱᑎᒃ ᖃᐅᔨᓴᕐᓂᓂᒃ ᓴᓂᑭᓗᐊᒥ ᑲᒪᒋᔭᖃᕐᓱᑎᒃ ᐊᖏᔪᒻᒪᕆᓐᓂᒃ ᐊᑯᓂᐅᓕᕐᑐᖅ ᐃᓱᐃᓪᓕᖓᐅᑎᓂᕐᓂᒃ 
ᐃᓕᖓᑦᓱᑎᒃ ᐊᓯᑦᔨᓂᖏᓐᓄᑦ ᓂᕐᔪᑏᑦ ᐅᓄᕐᓂᖏᑕ, ᐃᒪᕐᐱᒥᒃ ᖃᐅᔨᓴᕐᓂᓄᑦ ᐊᒻᒪᓗ ᑕᕆᐅᑉ ᑐᕙᖓᓂᒃ. ᑖᒃᑯᐊ 
ᐱᓇᓱᒍᑎᓕᐊᖑᒪᔪᑦ ᐃᑲᔪᕐᓯᓯᒪᕗᑦ ᐱᑕᖃᕐᑎᓯᑦᓱᑎᒃ ᑕᑯᓐᓇᓗᑐᕐᐸᑐᓂᑦ ᐊᓪᓚᓯᒪᔪᕐᑕᐸᓐᓂᓂᒃ ᑕᑯᑦᓴᐅᑎᑦᓯᔪᓂᒃ 
ᐊᖏᔪᒥᒃ ᓱᕐᕋᑕᐅᒪᓂᖃᓕᕆᐊᖓ ᐊᓯᑦᔨᓯᓂᒃᑯᑦ ᐃᒪᕐᐱᐅᑉ ᑕᒫᓂ ᓄᓇᒥ ᐱᑕᖃᕐᑎᓯᒍᑎᐅᑦᓱᑎᒃᓗ ᑐᖕᖓᕕᐅᓛᕐᑐᓂᒃ 
ᓯᕗᓂᑦᓴᒥ ᖃᐅᔨᓴᑐᓄᓪᓗ ᑲᒪᓇᓱᑦᑐᓄᓪᓗ. ᐊᒻᒪᓗᒋᐊᓪᓚᒃ, ᑖᒃᑯᐊ ᐱᓇᓱᑦᑕᐅᔪᑦ ᐃᑲᔪᕐᓯᓯᒪᕗᑦ 
ᐱᕙᓪᓕᐊᑎᑦᓯᒍᑎᐅᔪᓂᒃ ᓄᑖᒥᒃ ᖃᓄᐃᓘᕈᑎᑦᓴᔭᒥᒃ ᑐᑭᖃᑦᓯᐊᑐᒥᒃ ᐃᓚᐅᑎᑦᓯᓂᖃᕐᓂᐅᓱᑎᒃ ᐃᓄᑐᐃᓐᓀᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑕᑯᓐᓇᐸᑦᑕᖏᓐᓂᒃ ᑐᖕᖓᕕᖃᕐᓱᑎᒃ SIKU-ᒥᒃ ᐊᒻᒪᓗ ᖃᕆᑕᐅᔭᑎᒍᑦ ᓅᑲᑕᒍᓐᓇᓱᓂ 
ᐱᓇᓱᒍᑎᑦᓴᔭᒥᒃ. ᑖᒃᑯᐊ ᐱᓇᓱᒍᑏᑦ ᐃᑲᔪᕐᓯᒪᒻᒥᔪᑦ ᐱᕙᓪᓕᐊᑎᑦᓯᒍᑎᓂᒃ ᐊᑯᓂᕆᔪᓂᒃ ᖃᐅᔨᓴᕐᓂᒥᓪᓗ 
ᑲᒪᓇᓱᑦᑕᖃᕐᓂᒥᓪᓗ ᑕᒫᓂ ᓄᓇᒥ ᐊᕗᖓᐅᓕᒋᐊᕐᓂᓕᓐᓂᓗ ᐱᕙᓪᓕᓕᐊᑎᑦᓯᒍᑎᐅᑦᓱᑎᒃ ᑖᒃᑯᓂᖓ ᐱᓇᓱᒍᑎᓂᒃ 
ᐊᒻᒪᓗ ᐃᓂᓪᓓᒍᑎᓂᒃ ᐊᑯᓂᕆᓗᑎᒃ ᓴᐳᑦᔨᓯᒪᒍᑎᑦᓴᓂᒃ ᓄᖑᐃᓐᓇᑎᑦᓯᑌᓕᓂᑦᓴᓂᓪᓗ ᐱᓇᓱᒍᑎᓂᒃ ᑕᒫᓂ ᓄᓇᒥ. 

ᐃᓘᓐᓈᒍᑦ ᑕᒪᓐᓇ ᐱᓇᓱᑦᑕᐅᔪᖅ ᓄᐊᑦᓯᓂᐅᕗᖅ, ᖃᐅᔨᓴᕐᓂᐅᓱᓂᓗ ᐃᕐᐸᑎᑦᓯᓂᕐᑕᖃᖃᑦᑕᓱᓂᓗ 
ᑐᓴᐅᒪᔭᐅᒋᐊᖃᓕᕐᑐᓂᒃ ᐱᑦᔪᑎᖃᕐᓱᑎᒃ ᖃᓄᐃᓕᖓᓕᕐᓂᖓᓂᒃ ᑕᕆᐅᑉ ᓯᑯᖓᑕ ᐊᕙᑎᖓᓂᒃ ᓂᕐᔪᑎᑕᖏᓐᓂᓗ 
ᑕᓯᐅᔭᕐᔪᐊᒥ ᐊᒻᒪᓗ ᖃᓄᖅ ᐃᓕᖓᓂᖃᕐᓂᖏᓐᓄᑦ ᐃᓅᑦᔪᓯᑎᒍᓪᓗ-ᑮᓇᐅᔭᑎᒍᓪᓗ ᒪᑭᑕᒐᓱᒍᑎᑎᒍᑦ 
ᐊᕙᑎᖃᕈᑎᖏᓐᓂᒃ ᐃᓄᑐᐃᓐᓀᑦ ᓄᓇᓕᖏᑕ ᓱᖏᕐᑐᑎᖃᓱᖑᑦᓱᑎᒃ ᑖᒃᑯᓂᖓ ᓄᓇᓂᒃ ᐊᓐᓇᐅᒪᒍᑎᖃᕐᕕᒋᑦᓱᒋᑦ 
ᐊᒻᒪᓗ ᑮᓇᐅᔭᑎᒍᑦ ᒪᑭᑕᒐᓱᒍᑎᐅᒍᓐᓇᑐᓂᒃ. ᐊᕐᕌᒍᓂ 40-ᓂ ᐊᓂᒍᕐᑐᓂ, ᐱᕙᓪᓕᐊᑎᑦᓯᕕᒋᑦᓱᒋᑦ. ᓄᓀᑦ 
ᐊᖏᔪᐊᓗᐃᑦ ᑕᓯᐅᔭᕐᔪᐊᑉ ᑰᖏᑦ, ᖃᒪᓂᖏᑦ ᐊᒻᒪᓗ ᑰᑦ ᐊᕕᕝᕕᖏᑦ ᐃᑯᒪᓕᐅᕈᑎᑦᓴᓂᒃ ᐱᕙᓪᓕᐊᑎᑦᓯᕕᐅᓯᒪᓕᕐᒪᑕ 
ᐊᑕᐅᑦᓯᑯᖃᑕᐅᒻᒥᑎᓪᓗᒍ ᓯᓚᐅᑉ ᐊᓯᑦᔨᓂᖓ ᑕᒪᕐᒥᒃ ᑖᒃᑯᐊ ᓱᕐᕃᓯᒪᓕᕐᑑᒃ ᐃᒪᕐᓂᒃ ᐃᑯᒪᓕᐅᕐᓂᒥᒃ 
ᐱᓇᓱᑦᑕᐅᔪᑎᒍᑦ.  ᑌᒪᓕ ᐃᓄᑐᐃᓐᓀᑦ ᑕᒪᒃᑯᓂᖓ ᓄᓇᖃᕐᑐᑦ ᐃᓱᒫᓗᒍᑎᖃᒻᒪᕆᒃᑲᓗᐊᕐᑎᓗᒋᑦ ᓱᕐᕋᑕᐅᓕᕐᓂᖏᓐᓂᒃ 
ᐃᒪᕐᒥ ᐱᔭᐅᑦᓱᑎᒃ ᐃᒪᑦᓯᐊᒥᒃ ᐊᓯᑦᔨᕆᓂᐅᔪᓄᑦ ᐊᑦᑐᐊᔪᓂᒃ ᑕᕆᐅᑉ ᑐᕙᖓᑕ ᓄᓇᒋᔭᐅᓂᖓᓄᑦ ᓂᕐᔪᑎᑕᖏᓐᓄᓗ, 
ᐊᖏᔪᖕᖏᒪᕆᑦᑐᒥᒃ ᐊᓪᓛᑦ ᐱᑕᖃᖕᖏᓚᑦ ᑐᖕᖓᕕᒋᔭᐅᒐᔭᕐᑐᑦ ᖃᐅᔨᓴᕈᑎᐅᒪᔪᑦ ᑲᒪᓇᓱᒍᑎᐅᒪᔪᓪᓗ 
ᐊᑑᑎᔭᐅᓪᓚᕆᓚᐅᕐᓯᒪᓂᖃᕋᑎᒃᓗ. ᐱᓇᓱᒍᑎᓕᐊᕆᓯᒪᔭᕗᑦ ᑐᕌᒐᖃᕐᐳᑦ ᐊᕗᖓᐅᓕᒋᐊᕆᓂᑦᓴᒥᒃ ᐃᓄᑐᐃᓐᓀᑦ 
ᖃᐅᔨᒪᔭᖏᓐᓂᒃ ᐃᓕᖓᑎᓪᓗᒋᑦ ᐊᕙᑎᐅᑉ ᐊᓯᑦᔨᓂᖓᓄᑦ ᑕᒪᒃᑯᓄᖓᓗ ᐱᑕᖃᕐᑎᓯᒍᑎᕕᖃᕐᐳᑦ ᒪᙯᑦᑎᓂᒃ 
ᐃᒪᕐᐱᓕᕆᒍᑎᓂᓪᓗ ᐊᒻᒪᓗ ᐊᕙᑎᒥᒃ ᑲᒪᓇᓱᒍᑎᑦᐅᑦᓱᑎᒃ ᐱᓇᓱᒍᑎᓂᒃ ᐃᓚᖃᕐᒥᑎᓪᓗᒋᑦ ᖃᕆᑕᐅᔭᑎᒍᑦ ᐱᓇᓱᒍᑎᒥᒃ 
ᓴᓇᒪᔪᒥᒃ ᐃᑲᔪᕐᓯᒪᒐᔭᕐᓱᓂ ᐊᓪᓚᓯᒪᔪᖕᖑᐃᒍᑎᓕᐅᕐᑐᓂᒃ ᐃᓄᑐᐃᓐᓀᑦ ᖃᐅᔨᒪᒍᓯᖏᓐᓂᒃᓗ ᑕᑯᓐᓇᐸᑦᑕᖏᓐᓂᓗ, 
ᐊᒥᓱᖕᖑᐃᒋᐊᕈᑎᐅᓛᕐᑎᓗᒋᑦ ᑐᑭᓯᒪᑦᓯᐊᕆᐊᕈᑎᐅᓗᑎᓪᓗ ᐊᓯᑦᔨᓕᕐᑐᓂᒃ ᑕᑯᓐᓇᑕᐅᑦᓱᑎᒃ, 
ᐱᑐᑦᓯᒪᒍᑎᐅᓚᖓᑦᓱᑎᓪᓗ ᐱᐅᓯᑐᖃᕐᑎᒍᓪᓗ ᖃᓪᓗᓈᕐᑎᒍᓪᓗ ᐱᓇᓱᒍᑎᐅᕙᑦᑐᓂᒃ ᐃᓕᖓᑦᓱᑎᒃ ᓱᑯᐃᔭᕐᓯᒪᔪᓄᑦ. 
ᑖᒃᑯᐊ ᐱᓇᓱᒍᑎᐅᔪᑦ ᐱᔪᓐᓇᕈᑎᐅᕗᑦ ᐃᓄᑐᐃᓐᓀᑦ ᓄᓇᓕᖏᓐᓄᑦ ᓯᕗᓕᕈᑎᐅᑦᓱᑎᒃ ᓇᒻᒥᓂᕐᒥᓂᒃ ᑲᒪᓇᓱᓐᓂᓂᒃ 
ᐱᓇᓱᒍᑎᒥᒍᑦ ᐊᒻᒪᓗ ᐱᑕᖃᕐᑎᓯᒍᑎᐅᑦᓱᑎᒃ ᑐᑭᖃᑦᓯᐊᑐᓂᒃ ᐱᓇᓱᒐᑦᓴᓂᒃ ᐱᒋᐅᕐᓴᑎᑕᐅᒍᑎᑦᓴᓂᓪᓗ 
ᖁᕝᕙᑎᕆᓂᕐᑕᓕᓐᓂᒃ ᐱᐅᓯᑐᖃᒃᑯᑦ ᑕᕆᐅᑉ ᑐᕙᖓᓂᒃ ᖃᐅᔨᒪᒍᑎᖏᓐᓂᒃ ᐊᒻᒪᓗ ᒪᙯᓐᓂᑯᑦ ᐱᒋᐅᕐᓯᒪᔭᖏᓐᓂᒃ, 
ᐊᑕᐅᑦᓯᑯᑦ ᑐᓴᐅᒪᑎᑦᓯᒍᑎᐅᖏᓐᓇᓱᑎᒃᓗ ᓂᕐᔪᑎᓂᒃ-ᑐᖕᖓᕕᓐᓄᑦ ᐱᓇᓱᒐᖃᕐᕕᐅᔪᓄᑦ. 

2020-21ᒥ ᐅᑭᐅᖑᑎᓪᓗᒍ, ᐃᓄᑐᐃᓐᓀᑦ ᐊᖑᓇᓱᑦᑏᑦ ᐊᑐᖃᑦᑕᓚᐅᔪᕗᑦ SIKU-ᓂᒃ ᐊᑦᓯᕋᐅᑎᓕᓐᓂᒃ ᓄᑌᑕᓱᑎᒃ 
ᖃᕆᑕᐅᔭᓄᑦ ᐱᓇᓱᒍᑎᓂᒃ ᓄᐊᑦᓯᒍᑎᒋᑦᓱᒋᑦ ᑕᑯᓐᓇᑕᒥᓐᓂᒃ ᓂᕐᔪᑎᓂᒃ ᐊᒻᒪᓗ ᑕᕆᐅᑉ ᑐᕙᖓᑕ 
ᖃᓄᐃᓕᖓᓂᖏᓐᓂᒃ ᐊᒻᒪᓗ ᐊᑐᓕᕐᑎᓯᒍᑎᐅᑦᓱᑎᒃ CTD-ᒥᒃ (ᐃᑯᒪᐅᑎᑐᕈᑎᐅᒍᓐᓇᓂᒃᑯᑦ, ᓂᕈᒥᓐᓂᒥᓪᓗ ᐃᑎᓂᕐᒥᓗ 
ᑲᒪᒍᑎᐅᒍᓐᓇᓂᒃᑯᓗ) ᖃᓄᐃᓕᕙᓪᓕᐊᓂᐅᔪᓂᒃ ᑕᑯᑦᓴᐅᑎᑦᓯᒍᓐᓇᑐᓪᓗ ᐊᒻᒪᓗ ᐅᓪᓗ ᐊᓂᒍᕐᐸᓕᐊᑎᓪᓗᒍ 
ᑕᑯᑦᓴᐅᑎᑦᓯᒍᑎᐅᔪᑦ ᕿᑭᕐᑌᑦ ᓄᓇᖏᑕ ᑐᕓᑦ ᖃᓄᐃᓕᕙᓪᓕᐊᓂᖏᓐᓂᒃ ᐊᓪᓚᓯᒪᔪᖁᑎᑦᓴᓕᐅᕐᑐᑦ ᐊᓯᑦᔨᑕᕐᑎᓗᒋᑦ 
ᐊᕙᑎᖏᑕ ᖃᓄᐃᓕᖓᓂᖏᑦ ᐊᒻᒪᓗ ᐱᑐᑦᓯᒪᑦᓱᑎᒃ ᐃᕐᐸᖓᓂᖏᓐᓄᑦ/ᐊᒥᖓᖕᖏᓂᖏᓐᓄᓗ ᓂᕐᔪᑏᑦ. ᑌᒪᓕ ᑖᒃᑯᐊ 
ᐱᓇᓱᒍᑎᐅᔪᑦ ᐊᑑᑎᔭᐅᖁᔭᐅᓯᒪᒻᒪᑕ ᓯᕗᓕᕐᑕᐅᓱᑎᓪᓗ ᓄᓇᓕᒻᒧᑦ ᐊᒻᓗ ᓯᕗᓪᓕᐅᓱᑎᒃ ᑐᖕᖓᕕᖃᕐᓱᑎᒃ 



ᐊᓪᓚᓯᒪᔪᖕᖑᐃᒍᑎᖃᕐᓂᓴᓂᒃ ᑕᑯᓐᓇᑕᐅᔪᓂᒃ ᐃᓚᒋᔭᐅᕗᑦ ᐱᐅᓯᕆᔭᐅᖏᓐᓇᓲᓄᑦ ᐊᓐᓇᐅᒪᒐᓱᓐᓂᒥᒃ ᐱᓇᓱᒍᑎᓄᑦ. 
ᑲᔪᓯᔪᒥᒃ ᓴᐳᑦᔨᓯᒪᖏᓐᓇᓚᐅᔪᕗᑦ ᓂᕿᑦᓴᖃᕆᐊᖃᕐᓂᑯᑦ ᐃᓱᒫᓗᓐᓇᖏᓐᑐᕕᒍᑎᑦᓴᓂᒃ ᐊᒻᒪᓗ ᑲᓚᓴᓱᑦᑕᖃᕐᓃᑦ 
ᑲᔪᓯᓚᐅᔪᑦᓱᑎᒃ ᖃᓂᒪᓐᓇᔪᐊᒧᑦ ᑎᑭᖃᑦᑕᕈᓐᓀᓯᒪᓕᕋᓗᐊᕐᑎᓗᒋᑦ ᖃᐅᔨᓴᕐᑏᑦ. 

 


